
GOUVÈNÈ HOCHUL ANONSE PLIS PASE 8,000 PROFESYONÈL SEKIRITE 
PUBLIK KI SOTI NAN ETA NEW YORK AK ODELA KI KONPLETE FÒMASYON 

NAN SANT FÒMASYON POU PREPARASYON ETA A AN 2022  
  

Divizyon Sekirite Teritwa ak Sèvis pou Ijans yo bay ajans sekirite piblik Eta yo ak 
pèsonèl sekirite piblik yo fòmasyon pandan tout ane a pou abòde menas peyizaj 

aktyèl ak menas k ap evolye a  
  

Demann pou fòmasyon kontinye ap grandi apre yon poz 16 mwa akòz COVID-19  
  

Kou yo deja pwograme pou 2023, ak detay sou kalandriye fòmasyon DHSES la  
  
  

Gouvènè Kathy Hochul te anonse jodi a Sant Fòmasyon Preparasyon Eta a nan 
Oriskany te fòme plis pase 8,000 pwofesyonèl sekirite piblik lokal, eta ak federal ki soti 
nan yon varyete disiplin ak ajans, ki gen ladan fòs lòd, sèvis ponpye, ak jesyon ijans, ki 
soti toupatou nan Eta New York ak odela an 2022. Elèv sa yo te konplete fòmasyon 
dènye kri ak modèn pandan tout ane a, apre yon poz 16 mwa nan fòmasyon an pèsòn 
akòz pandemi an. Opere pa Divizyon Sekirite Teritwa ak Sèvis (Division of Homeland 
Security and Emergency Services, DHSES) Eta a, Sant lan te ofri fòmasyon ane pase a 
ki te ede prepare pwofesyonèl sa yo pou adrese menas aktyèl yo ak menas k ap evolye 
yo, egzèse sekou nan dlo nan yon varyete kondisyon, epi devlope konesans nan tout 
aspè repons pou ijans.  
  
"Sekirite Piblik se pi gwo priyorite administrasyon mwen an, epi etablisman fòmasyon 
klas mondyal Eta a nan Mohawk Valley travay pandan tout ane a pou amelyore 
kapasite repons pou plizyè milye premye sekouris ak pèsonèl ijans New York yo", 
Gouvènè Hochul te deklare. "Nou pral kontinye ouvri pòt nou nan SPTC pandan tout 
ane a an 2023 ak odela pou nenpòt ajans sekirite piblik - pou bay sèvis esansyèl ak 
fòmasyon ki pral ede kenbe Nouyòkè yo an sekirite."  
  
Komisè Divizyon Sekirite Teritwa ak Sèvis pou Ijans lan, Jackie Bray, te deklare, 
"Yon pati nan misyon prensipal Divizyon an se ofri bon jan fòmasyon pou ofisyèl sekirite 
piblik ak ofisyèl jesyon ijans New York yo. Pwofil risk New York la ap vin pi divèsifye 
chak ane, sa vle di patnè sekirite piblik Eta nou an dwe resevwa fòmasyon pou yo 
reponn ak yon gwo varyete senaryo ijans. Mwen ankouraje pwofesyonèl sekirite piblik 
New York yo pou yo pran avantaj sou tout kou SPTC gen pou l ofri an 2023 yo."  

Apre yon toune nan Sant Analiz Krim Rejyon Kapital la ki fèk elaji yonn nan 10 rezo Eta 
a sipòte an patenarya ak ajans fòs lòd lokal yo, Gouvènè Hochul yè te detaye plan 
konplè ki dekri nan Diskou sou Sitiyasyon Eta a li a pou ogmante finansman ak sipò pou 
pwofesyonèl fòs lòd yo ak pwofesyonèl sekirite piblik yo. Nan diskou sou Sitiyasyon Eta 
li a, Gouvènè Hochul te dekri de pwopozisyon pou ede depatman ponpye volontè yo 
ranfòse rekritman epi ogmante retansyon yo. Li pral pwopoze lejislasyon pou pèmèt 
kominote yo peye ti konpansasyon bay ponpye volontè ki kalifye yo, epi tou kreye yon 
fon Eta a pou kouvri kèk nan depans ki asosye ak fòmasyon debaz ponpye yo. Fon an 
pral konpanse tou kèk nan salè volontè yo pèdi lè yo manke travay paske yo resevwa 
fòmasyon pou sèvi kominote yo.  
  
Sant Fòmasyon pou Preparasyon Eta (State Preparedness Training Center, SPTC) ofri 
ajans eta, lokal ak federal yo yon vas lye ak fòma pou fòmasyon Soti nan konferans ak 
diskisyon nan salklas rive nan egzèsis ki baze sou senaryo reyalite ak pèfòmans eleve, 
etablisman an ofri yon seri opòtinite fòmasyon dinamik konplè. SPTC ofri ajans yo 
anviwònman fòmasyon reyalis tankou yon vil simile, yon etablisman Sovtaj nan 
Dlo/Inondasyon, pil dekonb bilding ki tonbe, estrikti rakbwa ak lòt anviwònman. Kounye 
a nan 16èm ane operasyon li a, etablisman an fòme chak ane plizyè milye patnè 
sekirite piblik New York ki gen ladan, men pa sèlman, lapolis, sèvis ponpye, sèvis 
medikal ijans, ak pèsonèl jesyon ijans yo, nan yon varyete domèn tankou repons ak 
evènman tirè aktif, negosyasyon kriz, ak operasyon sistèm avyon san pilòt (UAS).  
  
Depi lè sant lan te ouvri an 2006, Eta New York te envesti plis pase 40 milyon dola pou 
kreye yon etablisman klas mondyal pou fòme ofisyèl sekirite piblik yo. Pandan ke fòme 
kominote sekirite piblik New York la se pi gwo priyorite sant fòmasyon an, premye 
sekouris yo atravè Etazini, Kanada ak lòt peyi te patisipe nan fòmasyon an nan 
Oriskany.  
  
Anplis òganize plizyè kou pandan ane 2022 a, Sant Fòmasyon Preparasyon Eta a te 
òganize plizyè evènman fòmasyon a gwo echèl ki gen ladan:  
  

• Semèn Kanin: Plis pase 50 ekip Kanin Deteksyon Eksplozif (Explosive Detection 
Canine, EDC) ki soti nan tout Eta a te patisipe nan fòmasyon ki baze sou 
senaryo ak yon seri liy konpetans ki estimilan.  

• Defi Kòbo a: Sant Fòmasyon Preparasyon Eta a te òganize egzèsis Defi Kòbo 
ATF la ki te rasanble plis pase 200 teknisyen bonm lokal, eta, federal ak 
entènasyonal ansanm pou yon semèn fòmasyon ki baze sou senaryo. Sa a se 
katriyèm fwa nan sèt dènye ane yo, sant fòmasyon an te òganize evènman 
prestijye sa a.  

• Semèn Taktik: Ekip taktik nan tout eta a, oswa ekip SWAT, te patisipe nan yon 
seri senaryo avanse pandan semèn nan pou teste kapasite yo. Nan fen evènman 

an, ofisyèl sant fòmasyon yo te nonmen yon ekip wo nivo dapre pèfòmans yo 
pandan semèn nan.  

• Somè Sistèm Avyon San Pilòt pou Sekirite Piblik: 160 moun ki gen enterè lokal, 
eta ak federal UAS ki soti nan tout Eta New York te patisipe nan evènman sa a 
pou aprann kijan pou entegre teknoloji sa a nan misyon sekirite piblik yo, epitou 
pou jwenn fòmasyon pou vòl.  

• Defi Excelsior: Prèske 150 ofisyèl lapolis ki soti nan plis pase 50 ajans diferan te 
patisipe nan premye evènman sant fòmasyon an. Egzèsis anyèl la rasanble ekip 
teknik bonm, ekip kanin pou deteksyon eksplozif ak ekip taktik ansanm ak 
fòmasyon senaryo ki baze sou anviwònman menas aktyèl la.  

  

An 2022, DHSES te mennen ofisyèl sekirite piblik nan nivo Konte a tou nan SPTC pou 
yon 'Somè Ekip TAM' pou enfòme yo sou fason pou kreye Ekip Evalyasyon ak Jesyon 
Menas, jan Dekrè Egzekitif 18 Gouvènè Hochul la sipòte sou "Prevansyon ak Repons 
kont Teworis Domestik."  
  
Sant fòmasyon an tou te òganize prèske 50 etidyan kolèj pou fè egzèsis "New York 
Hope" la pou yon twazyèm fwa. Egzèsis la ede prepare elèv yo pou karyè potansyèl 
nan domèn jesyon ijans ak sekirite nasyonal. Egzèsis repons kat jou pou katastwòf la te 
fòme etidyan yo nan lidèchip; travay an ekip ak bati konfyans; repons pou katastwòf ak 
operasyon medikal; sistèm kòmand ensidan ak kominikasyon entèwoperab, ak 
fòmasyon ajans patnè sèvis ijans.  
  
An 2023, Sant Fòmasyon Preparasyon Eta a pral kontinye elaji kalite fòmasyon yo bay 
nan Oriskany, ansanm ak gwoup moun ki gen enterè yo ki angaje nan efò sa yo, pou 
asire Eta New York prepare pou adrese anviwònman menas k ap evolye a. Divizyon 
Sekirite Enteryè ak Sèvis Ijans yo kontinye avanse tou nan devlopman enstalasyon sant 
fòmasyon yo. Plan yo mande pou konstriksyon yon nouvo oditoryòm a gwo echèl pou 
itilize kòm yon lokal fòmasyon, ansanm ak òganize gwo evènman fòmasyon.  
  
Anplis gwo evènman yo, sant fòmasyon an pral òganize yon pakèt kou pou ofisyèl 
sekirite piblik yo. Vizite sit entènèt Sant Fòmasyon Preparasyon Eta a pou plis 
enfòmasyon.  
  
Enfòmasyon sou Divizyon Sekirite Teritwa ak Sèvis pou Ijans  
Divizyon Sekirite Teritwa ak Sèvis pou Ijans yo ofri direksyon, kowòdonasyon ak 
soutyen pou anpeche, pwoteje kont, prepare pou, reponn a, rekipere apre, epi diminye 
katastwòf ak lòt ijans. Pou w jwenn plis enfòmasyon, vizite DHSES sou Facebook, sou 
Twitter oswa vizite dhses.ny.gov.  
  

###  

